آچیقلاما                                                 
مستملکه چی رئژیم و آذربایجان بایراغی                                            
حورمتلی خاریجده یاشایان وطنداشلاریمیز!                                                                                                

 میللتیمیزین قوزئی آذربایجاندا اوز مستقیللی یینی الده ائتمه سی و بو مستقیللی یین سمبولو اولان مقدس میللی بایراغیمیزی تهران رئژیمی نین گوره جک گوزو یوخدور.ائله بوناگوره ده مجبوری اولاراق قوزئی آذربایجانین مستقیللی یینی تانییان سون اولکه اولموشدور. اوستوندن ۱۵ ایل کئچسه ده هنوز مستملکه چی تهران رئژیمی  بوحقیقتله راضیلاشا بیلیمیر ، آذربایجانا قارشی هر چئشید دوشمنچیلیک سیاستینی  دوام ائتدیریر. بوتون ایمکانلاری ایله قوزئی و گونئی آذربایجانلیلار آراسیندا ایختیلاف یاراتماغا، میللتیمیز آراسیندا بیر میللت، بیروطن ، بیر بایراق دویقوسونو( حس سینی) یوخ اتئمه یه چالیشیر. چوخ ـ چوخ تاسوفله زامان ـ زامان  بعضی سویداشلاریمیزدا رئژیمین بو سیاستینه بیلمه دن آلت اولورلار. سون واختلاردا خاریحده هرکسین اوزونه بیر بایراق دوزلتمه یه  قالخماسی رئژیمین سوزو گئده ن سیاست دییرمانینا سو توکمک معناسینا گلیر. عین زاماندا بوتوو آذربایجان میللتینه ، مخصوصن مستقیل اولموش قوزئی آذربایجانیمیزا ان بویوک توهین ساییلیر. میللتیمیزین، میللی وارلیغیمیزین سمبولو اولان میللی  بایراغیمیزا بئله اهانت وحورمتسیزلیکله یاناشماق ، اوزوموزه میللی وارلیغیمیزا و حتا گونئی ده گئده ن میللی قوتولوش حرکاتیمیزادا  خیدمت ساییلمیر. آدینی سیاسی قویان ومیللتیمیزین طالعینی دوشونن هرکسین بوگونکو وظیفه سی، میللی حرکیتی گوجلندیرمه یوللارینی دوشونمک ، اونون وحدتینی ساغلاماق ، حرکتی دوزگون ایستیقامته  یونتمک ( جهت وئرمک) نهایی هدفه اولاشماسینا چالیشماق اولمالیدیر.ازواییشدن ائله گورونورکی، تهران رئژیمی باشدا اولماقلا  میللتیمیزین دوشمنلری اوز عامیللری واسیطه سیله  بوگون اوستونده بحث ائدیلمیه جک  موضوعلاری اورتایا آتماقلا، میللتیمیزی و اونون سیاسی تشکیلاتلارینی میللی و مقدس هدفیندن اوزاقلاشدیرماغا چالیشیرلار.                                                                 
واحید مستقیل آذربایجان جبهه سی اوز مرامنامه سینده قئید ائتدیی کیمی ، گونئی آذربایجان اوز مستقیللی یینی الده ائدیب اوز میللی ائل اوجاغینی( میللی پارلئمئنتوسونو) یارادانا قده ر، قوزئی آذربایجانیمیزدا دئموکراتیک آذربایجان جیمهورییتیندن یادیگار قالمیش میللی بایراغیمیزی اوز میللی بایراغی ساییر. آنجاق او زامان قوزئی و گونئی آذربایجان پارلئمنتولاری نین  مصلحت لشمه لریندن سونرا ، موجود میللی بایراغیمیز بوتوو آذربایجانیمیزین بایراغی ساییلا بیله ر، یاخود هرهانسی بیر ده ییشیک لیک آپاریلیرسا بوتوو میللتیمیزین قراری ایله قبول ائدیله جکدیر. بوگون هئچ بیر تشکیلاتین ، سیاسی پارتی نین اوز باشینا آذربایجان میللتینه بایراق سئچمه حاقینا صلاحییتی یوخدور.دئموکراسی اوصوللارینادا ضیددیر. بو اورتایا آتیلان بایراقلار سوزو گئده ن تشکیلاتلارین ، سیاسی فیرثه ،  قوروم                     و حزبلری نین سمبولو اولا بیله ر.گونئی آذربایجانیمیزین خئییر!. طبیعی اولاراق بئین لخالق اوتوروملاردا، توپلانتیلاردادا آذربایجانیمیز اوز میللی بایراغی ایله تمثیل ائدیلمه لیدیر. چونکی هر بیر میللتین بیر بایراغی اولار.                                                                                                        
                                                                                                                                                                                                                          واحید مستقیل آذربایجان جبهه سی

